
Imam El-Maturidiu dhe shkolla e tij akaidore

Hyrje

Studimi sistematik i historisé sé mendimit klasik islam vé né spikamé disa individé, specialisté dhe disa
shkolla klasike teologjike muslimane té niveleve mé té larta intelektuale brendamuslimane dhe
jashtémuslimane, té pakalueshme deri né ditét tona.

Njé fidan i kétyre lévizjeve intelektuale islame éshté edhe shkolla hanefite, né themele té sé cilés do té
lindé shkolla e madhe e Imam El-Maturidiut, e njohur si shkolla maturidite né Aziné gendrore (Ma
werae’n-nehr). Po né kété kohé né skené do té dalin edhe dy shkolla té tjera té proveniencés sunite, ajo
esh’arite né Irak dhe tahavite né Egjipt.

Fillet e shkollés maturidite

Shkolla akaidore maturidite éshté ngusht e lidhur me shkollén juridike dhe akaidore hanefite né historiné
islame dhe paraget vazhdimési té saj, por né njé shkallé mé té larté interpretimi dhe rezonimi krahasuar
me shkollén hanefite. Pér kété arsye, nocionet hanefij dhe maturidij jané béré sinonime.

Disa dijetaré autoritativé mendojné se kelami i hershém, pjesé gendrore e té cilit éshté edhe hanefizmi-
maturidizmi, ka gené mé afér pozicioneve kur’anore pérgjithésisht té miratuara me shqyrtime té
ulemasé ndér as’habét, tabi’inét dhe pasuesit e tyre né tre shekujt e paré..., gé déshmon edhe ekzistimi
dhe veprimi historik i shkollés né ményré dinamike dhe té gjallé deri né fillim té shekullit XXI.

Jeta, arsimimi dhe edukimi i EI-Maturidiut

Emri i ploté i EI-Maturidiut éshté Muhammed ibn Muhammed ibn Mahmud Ebu Mensur El-Maturidij (vd.
333 h./944). Maturid apo Maturit éshté emri i lagjes, vendbanimit né aférsi té Samarkandit, nga rrjedh
Imam El-Maturidiu. Nuk éshté e sakté data e lindjes sé tij, por mendohet se ajo mund té jeté rreth vitit
238 h./852, gjaté kohés sé sundimit té El-Mutewekilit. Pér shkak se jetoi gjaté, El-Maturidiu pérjetoi 12
sundues samanidas, dinastia gé sundonte até kohé né Horasan dhe Transoksiani dhe gé njihej pér
zhvillimin e shkencés dhe pér respektin ndaj dijetaréve. Pér vdekjen e El-Maturidiut pajtohen té gjithé
biografét. Ai vdiq mé 333 h./944 né Samarkand dhe u varros né Xhakardiza, njé varrezé pér dijetaré dhe
njeréz té shquar. Varri i tij ekziston edhe sot.



El-Maturidiu éshté arsimuar né ményré tradicionale té kohés, por nuk posedojmé hollési. Studiuesi i El-
Maturidiut, Ejjub Ali, si mésues té tij thekson dijetarét mé té famshém té kohés nga té gjitha anét, sepse
ai psh. kishte vizituar qytetin kulturor Basrén rreth njézet heré. Sidomos dallohen katér mésues té
médhenj hanefité dhe nxénés té Imam Ebu Hanifes: 1) Ebu Nasr Ahmed Ibn El-Abbasi, 2) Shejh Ebu Bekr
Ahmed Ibn Is’hak ElI-Xhuzaxhani, 3) Nusajr ibn Jahja El-Belhi; 4) Muhammed ibn Mukatil Er-Rrazi.

Autoriteti intelektual dhe shkencor i Imam El-Maturidiut

Studimi i veprave té Imam El-Maturidiut tregon se ai posedonte njohuri té thella fetare islame dhe
komparative, sidomos né fushén e kelamit, fikhut, usuli-fikhut, né historiné e fraksioneve dhe né tefsirin
e Kur’anit.

Pér arsye té autoritetit né mesin e dijetaréve, té aftésisé dhe dijes sé tij té thellé né diturité fetare, El-
Maturidiu té béhet i njohur me nofka té shumta: Imam’ul-huda (Imam né rrugén e drejté), Alem’ul-huda
(Pishtar né rrugén e drejté), Imam’ul-mutekel-limin (Imam i kelamistéve). E quajtén edhe Musahhih’ul-
akaid’il-muslimin (Reformues i akaidit musliman), Reisu ehl’is-sunneh (Lider i ehli-sunnetit) et;j.

Vepra e ElI-Maturidiut mbeti né ‘harresé’ te shumé dijetaré muslimané... M. Ceriqg, né disertacionin e tij
pér Imam El-Maturidiun, ceké katér faktoré té shpérfilljes sé El-Maturidiut:

1) Arabishtja né veprat e EI-Maturidiut éshté mé pak e kuptueshme, me gabime gramatikore dhe me té
meta né strukturé té fjalisé; 2) Stili i réndé né veprat e El-Maturidiut, béri qé dijetarét e mévonshém t’i
drejtohen Akaidit té Nesefiut dhe komentit té Taftazaniut se sa veté veprave té El-Maturidiut; 3) El-
Maturidiu gjeografikisht ka vepruar né skaj té perandorisé islame, krahasuar me Esh’ariun dhe Tahaviun;
4) El-Esh’ariu diskutonte vetém pér problemet brenda muslimane, krahasuar me Maturidiun gé
diskutonte kundér kristianizmit, judaizmit dhe budizmit, sikurse edhe kundér sekteve té xhehmizmit,
xhebrizmit, kaderizmit, antropomorfizmit dhe mu’tezilizmit ...

Veprat e EI-Maturidiut

El-Maturidiu dallohet sidomos né tri fusha:

A) Fikh & usuli-fikh

Veprat nga fusha e fikhut dhe usuli-fikhut nga El-Maturidiu nuk jané ruajtur, pérveg¢ njé, Kitab’ul-usul.
Nga autoré té ndryshém theksohen disa vepra té tilla, por deri sot ato nuk jané gjetur. Mendime nga
fusha e fikhut gjejmé edhe né komentin e tij té Kur’anit.

Disi, EI-Maturidiu pérpiget té vendosé njé lidhje midis usuli-fikhut dhe usuli-dinit dhe besojmé kété e ka
béré me sukses.

Veprat e natyrés sé fikhut dhe usuli-fikhut: 1. Meahidh’ush-sherai'i fi usul’il-fikh; 2. Medhidh’ush-sherai'i
fi'l-fikh; 3. EI-Xhedel fi usul’il-fikh; 4. Kitab’ul-usul ose Kitabu usul’id-din ose Kitab’ul-fikh.



B) Tefsir

Né fushén e tefsirit / ekzegjezés sé Kur'anit EI-Maturidiu gjeti jo vetém njé liri pér té zhvilluar ideté e tij,
por ai vérejti njé zbrazéti té theksuar midis perceptimit tradicional / naklij dhe racional/ aklij té Kur’anit.

Ai pérpiqgej té tregonte se Kur’ani nuk éshté njé mesazh statik dhe i ngurtésuar kohor, por njé fjalé
vazhduese dhe rrjedhése hyjnore e cila Iéviz né kohé dhe me kohén. Me njé fjalé, EI-Maturidiu e pa
arsyen njerézore jo vetém té afté pér té kuptuar Kur’anin, por gjithashtu té afté pér t'iu pérgjigjur
pozitivisht mesazhit té tij.

Veprat e natyrés sé tefsirit:

1. Kitab Te'wilat’ul-Kur’an ose: Te'wilatu ehl’is-sunneh: Kjo vepér sipas fjaléve té Imam Zahid El-
Kewtheriut éshté e pakapércyeshme né fushén e vet, por pér fat té keq deri né ditét tona ka mbetur
doréshkrim i pabotuar.

2. Risaletu fi ma la jexhuzu‘ul-wakfu alejhi fi’l-Kur’ani: Kjo vepér éshté e natyrés sé texhvidit.

C) Kelam

Fusha e akaidit, e kelamit, théné kushtimisht, e teologjisé islame éshté mé e réndésishmja né té cilén
Imam El-Maturidiu dha kontributin e tij. Ai filloi ¢lirimin e doktrinés islame nga shtresimet e panevojshme
té tradicionalizimit dhe parashikimet e déshtuara té racionalizimit.

El-Maturidiu nuk ka |éné ndonjé listé té veprave té tij nga kjo fushé. Ja disa:

1. Kitab’ut-tewhid, né té cilin shtrohet mésimi akaidor i ehl’is-sunnetit. Kjo vepér trajton ¢éshtje
teologjike, pejgamberike, eskatologjike etj. Eshté origjinale dhe déshmi e gjerésisé sé piképamjeve té tij,
e shikimit té thellé dhe e njohjes sé fugishme té sistemeve filozofike té asaj kohe. Libri défton se El-
Maturidiu ka gené mutekel-limi i paré gé i ka futur doktrinat e burimit té njohjes njerézore né librin mbi
teologjiné dhe mé pastaj ka tentuar ta ndértojé sistemin e vet mbi bazat e fugishme filozofike. Me kété
rast do té theksojmé dic gé meriton vémendje: Kitab’ut-tewhid si summa theologia e veté Imam El-
Maturidiut dhe e ehlissunetit né pérgjithési.

2. Kitab’ul-Mekalat fi’l-kelam, né té cilén shtrohen géndrimet e sekteve té ndryshme;

3. Kitab’ul-usul fi usul’id-din, kjo vepér e vogél né njézet 20 faqe éshté pérkthyer né gjuhén shqgipe (Imam
El-Maturidiu, Jeta, vepra dhe mésimi, Prishting, 2003).

4. Bejanu wehm’il-mu’tezileh; vlen té theksohet se EI-Maturidiu e ka nisur aktivitetin antimu’tezilit mé
herét se El-Esh’ariu, sepse deri sa El-Maturidiu luftonte, fliste dhe shkruante kundér tyre, El-Esh’ariu

ende ishte mu'tezilit. Ai do ta braktisé mu’tezilizmin dhe do t’i bashkangjitet EI-Maturidiut né pjesén e
dyteé té jetés.

5. Reddu ewa’il’il-edil-leti li’l-Ka’bij; 6. Reddu tehdhib’il-xhedeli li’'l-Ka’bij; 7. Reddu we’id’il-fussaki li’l-
Ka’bij; 8. Reddu kitab’il-imameti li ba’di’r-rrewafidi; 9. Reddu ale’-keramitah; 10. Redd’ul-usul’il-hamseti li
Ebi Muhammed EI-Bahili.

Racionaliteti si parim metodologjik dhe element pérbérés i doktrinés islame

Pér t'u kuptuar doktrina maturidite né térésiné e saj, éshté i nevojshém edhe shpjegim racional dhe
logjik i parimeve té tij. Racionaliteti, si parim metodologjik, éshté element konstitutiv i thelbit t& mésimit
islam. Pérpjekjet e tendencave té ndryshme puritaniste brendamuslimane qé té mohohet roli i arsyes (el-
akl) né térésiné islame refuzohet nga veté Kur’ani, nga hadithet e Muhammedit a.s. dhe nga veté jeta
muslimane e shekujve té paré.

Pérgénjeshtrimi i mu’tezilitéve

Mu'tezilitét duke pérdorur arsyen né skajshméri kané pércaktuar disa teza dhe kéto teza kané tentuar t'i
pérkrahin me ajete kur’anore. Mu'tezilitét kané pranuar ato hadithe qé shkojné né llogari té tyre.

Tradicionalistét kané pranuar gé Kur’ani duhet té kuptohet né domethénien e tyre tekstuale qé shpie né
antropomorfizém.

El-Maturidiu pajtohet me tradicionalistét né disa aspekte, por nuk éshté i gatshém té pranojé
domethénien tekstuale té Kur’anit dhe té bie né antropomorfizém. Ai pajtohet me mu’tezilitét se éshté
obligim i ¢do genie té arsyeshme gé té vijé deri te njohja mbi ekzistimin e Krijuesit madje edhe para se
cilido pejgamber té dérgohet t'ua béjé té njohur kété atyre, se gjerat sipas natyrés sé tyre jané ose té
mira ose té kéqia ... Mirépo, EI-Maturidiu konsideron se burim i obligimit fetar dhe burim i ligjit fetar
éshté shpallja e jo arsyeja.

Karaktersitikat themelore té mésimit maturidit

El-Maturidiu sistemin e vet akaidor kryesisht e ka ndértuar mbi dy parime themelore:

1. Mbi transcendencén e Zotit — Mosngjasimi té krijuarés. -

Kjo do té thoté se El-Maturidiu i kundérvihet ¢do forme té krahasimit té Zotit me té krijuarén (teshbih)
apo dhénia e atributeve té krijesés Zotit — antropomorfizém (texhsim), pa mohimin e cilésive té Zotit dhe
thekson ajetet sikurse “Askush s’éshté i ngjashém me Té.” (Esh-Shura, 11).



Shprehjet e Kur’anit, domethénia tekstuale e té ciléve udhézon né antropomorfizém, ose do té
komentohen né pajtim me ajetet e padyshimta gé i pranon gjuha arabe dhe né pajtim me unitetin e Zotit
ose domethénia e tyre do t'i Iéshohet dijes sé Zotit. Me njé rast EI-Maturidiu pohon se “ne e asgjésojmé,
refuzojmé pérngjasimin dhe, pa béré asnjé koment, besojmé né géllimin hyjnor ashtu si¢ éshté.”

2. Urtésia e Zotit. -

Né parimin mbi Urtésiné e Zotit (el-hikmetu) EI-Maturidiu tenton ta zgjidh kontestin ndérmjet
géndrimeve kundérshtuese té deterministéve (xheberite) dhe mu’tezilitéve dhe njeriut t'i sigurojé
shkallé té caktuar té lirisé pa mohuar vullnetin dhe fuginé absolute té Zotit.

Céshtja e njohjes te EI-Maturidiu

Né veprén e tij mé té njohur akaidore Kitab’ut-tewhid El-Maturidiu shqyrton natyrén e njohjes njerézore
dhe pérkufizon rrugét e njohjes, té cilat jané tri: shqisat, arsyeja dhe lajmet.

Sipas El-Maturidiut arsyeja éshté burimi mé i réndésishém i njohjes, sepse pa arsye té dy ményrat e
njohjes, shqisat dhe lajmet, nuk mund té japin njohje té miréfillté.

Nyjet e besimit jané té nxjerra nga Shpallja kurse detyra e arsyes éshté gé t’i kuptojé korrektésisht. Nuk
ka mundési gé té ndodh konflikt ndérmjet arsyes dhe shpalljes nése ato kuptohen korrektésisht.

El-Maturidiu kérkon gé kéto pjesé té kuptohen né dritén e atyre pjeséve gé jané té sigurta dhe té cilat e
shpjegojné vetveten. ...

Raporti Zoti - njeriu tek ElI-Maturidiu

Né Kitab'ul-tewhid dhe Te'wilat’ul-Kur’'an El-Maturidiu gjerésisht merret me aspekte té ndryshme té
problemit té raportit Zoti-njeriu, duke folur pér Vullnetin, Fuqiné, Krijimin, Urtésiné e Zotit dhe ekzistimin
e té keqges né boté etj..

El-Maturidiu pérgénjeshtron géndrimet e shumé sekteve, duke refuzuar determinizmin absolut dhe
detyrimin e xheberitéve.

Zoti i ka dhuruar njeriut arsye, aftésiné e dallimit té mires dhe té keges dhe liriné e mendimit, ndjenjés,
vullnetit dhe marrjes sé vendimit. Pastaj dérgoi pejgamberé dhe shpalli libra si udhézim pér njerézit.

El-Maturidiu, duke cituar ajetet kur’anore, jep shenjé se Zoti veprat njerézore ia atribuon njeriut dhe se
njeriu do té pérgjigjet pér to. Téré kjo tregon qarté se Zoti e ka dhuruar njeriun me liriné e zgjedhjes dhe
me fuginé e domosdoshme pér ekzekutimin e veprave.

El-Maturidiu mendon se krijimi i pérket vetém Zotit dhe askujt tjetér. Me krijim mendohet me nxjerrjen e
dickahit nga mosekzistimi né ekzistim nga ana e atij gé posedon fuqginé dhe dijen absolute pér té gjitha
hollésité lidhur me kété ¢éshtje apo vepér.



Pasi gqé njeriu nuk i di té gjitha hollésité, shkaqget, kushtet apo pasojat e veprés sé caktuar dhe pasi gé
krahas késaj nuk posedon fuqginé e krijimit té asaj, ai nuk mund té konsiderohet krijues i veprés sé vet.

Veprat jané rezultat i dashjes dhe i krijimit té Zotit. Mirépo, Zoti nuk i nénshtrohet qortimit, as gé éshté
pérgjegjés sepse Ai krijon vepér té caktuar atéheré kur njeriu né bazé té pérdorimit té arsyes sé tij zgjedh
dhe synon ta béjé kété vepér. Nga kjo éshté e garté se dashja e Zotit apo krijimi i veprés sé keqe nuk
éshté né kundérshti me Urtésiné dhe Mirésiné e Tij.

Sipas El-Maturidiut obligimet dhe pérgjegjésité (et-teklif) nuk pérbéhen né até gé njeriu té posedojé
fuginé e krijimit té veprave por pérbéhet né liriné e tij té zgjedhjes (el-ihtijar) dhe né liriné e kryerjes dhe
arritjes sé merités té vepreés sé caktuar (el-iktisab) dhe kjo éshté ajo qé e bén até pérgjegjés. Duke e béré
njeriun pérgjegjés pér veprat e veta El-Maturidiu vé réndési né liriné e zgjedhjes (el-ihtijar) dhe liriné e
fitimit (el-iktisab). Vullneti, caktimi dhe dija e pafillim e Zotit nuk e privojné njeriun nga liria. Vepra e
caktuar éshté vepér vetjake e njeriut edhe pse e krijuar nga Zoti, sepse ajo éshté rezultat i zgjedhjes sé
njeriut dhe éshté arritur dhe merituar nga ana e njeriut pa kurrfaré detyrimi. Zoti i ka siguruar té gjitha
mjetet e domosdoshme pér kryerjen e késaj vepre, i dhuroi fuginé e gjykimit dhe té vetékontrollit dhe i
ka dhéné liriné e zgjedhjes.

Cilésité e Zotit

El-Maturidiu mendon se gjuha njerézore nuk ka aftési shprehése ta sgarojé natyrén e cilésive té Zotit né
ményré gé mos té térheqin idené e krahasimit me cilésité e njeriut. Pérkundér kétij problemi, pér
perceptimin njerézor, Zotit duhet t'i atribuohen Emra dhe Cilési té caktuara.

Maturidiu, pérkundér mu’teziles, thoté se Zoti posedon Emrat e Bukur. Mohimi i cilésive té Zotit (et-
ta’til) krijon vetém konfuzion dhe njohjen e Zotit e bén té pamundshme duke e reduktuar né genie té
panjohur, té paditur dhe joekzistuese.

Nga ana tjetér, mohimi i pafillimésisé sé cilésisé e bén Zotin té jopérsosur né fillim dhe objekt té
ndryshimeve né ményré i cili Iekund né themel parimin e monoteizimit. Ideja e amshueshmérisé sé mé
shumé entiteteve dhe té antropomorfizmit gé mund té paragitet me rastin e konfirmimit té cilésive té
amshuehsme té Zotit eliminohet automatikisht me ané té besimit né unitetin e Zotit sé bashku me
parimin e mohimit té ngjashmérisé dhe pérngjasimit me krijesat (et-tenzih). Pér kété shkak, kur themi se
Zoti éshté | Gjithédijshmi ne késaj i shtojmé, nga siguria kundér ¢cfarédo ideje blasfemuese — jo sikur kété
jané njezérit e ditur dhe Dija e Tij nuk i ngjason dijes soné.

Sa i pérket raportit ndérmjet genies Hyjnore dhe cilésive té Tij, EI-Maturidiu thoté se ky problem éshté aq
i ndérlikuar sa arsyeja njerézore kété ¢éshtje nuk mund ta zgjidh né ményré té kénagshme. Ne duhet té
besojmé se Zoti éshté Nj&, se posedon cilési té cilat Ai vetes ia pérshkruan, besojmé pa krahasim, ngjasim
dhe pyetjet si. Nuk do té shkojmé mé tej nga pohimi se Cilésité nuk jané identike me genien e Tij por nuk
jané as té ndara nga genia (la huwe we la gajruhu).

El-Maturidiu gjithashtu thekson se té gjitha cilésité e Zotit, gofshin ato kané té béjné me Qenien apo me
veprimin, jané té amshueshme. Shprehja tekwin éshté pérdorur t'i pércaktojé té gjitha cilésité vepruese
sikurse jané krijimi, furnizimi etj. Tekwin-i sipas El-Maturidiut éshté cilési e amshueshme e ndaré nga
cilésia e fuqisé (kudret-un). Kjo d.m.th. se Zoti posedon cilésiné e Krijuesit edhe para edhe pas krijimit.
Kjo né asnjé ményré nuk nénkupton amshueshmériné apo pafillimésiné e botés, sepse sikur gé Dija dhe
Fugia jané cilési té amshueshme ajo me té cilén kéto cilési kané té béjné apo objektet e kétyre cilésive



jané té krijuara ashtu edhe tekvini éshté cilési e amshueshme deri sa éshté objekti i késaj cilésie, ajo qé
éshté e krijuar éshté e ndodhur. Mosekzistimi i botés né pafillimési nuk udhézon né pafuqiné e Zotit
sepse ka krijuar botén né gastin e caktuar né pajtim me Dijen dhe Vullnetin e vet t&€ amshueshém.

El-Esh’ariu nga ana tjetér né kété céshtje pajtohet me mu’tezilitét dhe mendon se cilésité vepruese jané
ndodhur, krijuar. Duket se éshté pajtuar me ta qé t'i shmanget argumentit aristotelian i cili pérpiget ta
déshmojé amshueshmériné e botés duke déshmuar amshueshmeériné e fuqisé krijuese té Zotit.

Argumenti kryesor i EI-Maturidiut éshté qé ideja mbi krijueshmériné e cilitdo atribut hyjnor éshté né
kundérshti té ploté me koncepcionin i cili thoté se Zoti éshté i pérkryer, ekziston nga Vetja si Realitet i
amshueshém dhe pér kété arsye éshté né kundérshtim edhe me besimin né Tewhid.

Sa i pérket Fjalés sé Zotit (Kelam’ull-Llah), EI-Maturidiu mendon se kjo cilési, sikur edhe cilésité tjera,
éshté e amshueshme pa ngjashméri dhe krahasim me cilésité e krijuara. Veté natyra e té Folurit té Zotit
ose cilésisé sé té Folurit nuk éshté i njohur por éshté e sigurté se kjo cilési e té Folurit té Zotit nuk mund
té pérbéhet prej zérave, tingujve dhe shkronjave ngjashém me té folurit té njeriut sepse zérat, tingujt
dhe shkronjat jané té krijuar. Né realitet, sipas El-Maturidiut, vetém kuptimet té cilat jané shprehur me
fjalé mund té quhen té Folur té Zotit. Kjo domethénie gé ekziston me Zotin nga pafillimésia mund té
kuptohet dhe dégjohet vetém me ané té zérit té krijuar. Sipas késaj, Musai a.s. nuk e ka dégjuar té Folurit
e amshuehsém, por Zoti xh. sh. i ka mundésuar Musait a.s. ta dégjojé dhe kuptojé té Folurit e Zotit me
ané té fjaléve dhe zérave té krijuar.

El-Esh’ariu konfirmon se Zoti e ka cilésiné e amshueshme té té Folurit por te ai nuk éshté e garté se cka
nénkupton saktésisht me termin Kelam’ull-llah dhe ¢ka, sipas tij, éshté e amshueshme né Kur’an, fjalét
apo domethéniet? Ai ka konsideruar se éshté e mundur té dégjohet té folurit e amshueshém
drejtpérdrejt pa ndérmjetésimin e zérit té krijuar. Ky pohim udhézon né até se ai ka konsideruar edhe
fjalét edhe domethéniet té amshueshme.

El-Maturidiu si tradicionalist

El-Maturidiu njihet si kundérshtar i rrepté i ideve antropomorfiste té pérshkruara Allahut dhe shpesh
shohim se si fragmente té caktuara té Kur’anit i komenton metaforikisht. Mirépo, ai kété géndrim nuk
mbané né ¢éshtjen e Té pamurit e Allahut (ru’jet’ull-Llah) né botén tjetér. Ai térésisht pajtohet me
tradicionalistét dhe pasuset kur’anore pér kété i komenton tekstualisht né bazé té hadithit té
Muhammedit a.s.: “Sigurisht do ta shihni Zotin tuaj (aq qarté) sikur qé e shihni HEnén né natén e
katérmbédhjeté (e ploté)”.

Kjo éshté pjesé e besimit té bazuar né Kur’an dhe né Sunnet, ndérsa e mbéshtetur me arsye. Né ¢éshtjet
e kétilla, EI-Maturidiu mendon se “mendja (akl) éshté né shérbim té tradités (nakl), njé element fugizues,
parashtrues dhe plotésues.”

Retrospektiva dhe perspektiva e doktrinés maturidite

Sistemet teologjike té El-Maturidiut dhe té El-Esh’ariut nga kohét mé té hershme jané pranuar nga
shumica e popullsisé sé botés muslimane.



Imam Ebu Hanifeh ishte dijetari i paré i renomuar i ehli-sunnetit, i cili e studioi teologjiné para ¢do
shkence tjetér, duke formuar shkollén e paré teologjike ortodokse sunite.

El-Maturidiu ka ndjekur sistemin e tij, e ka shpjeguar né dritén e kohés sé vet, duke tentuar qé ta mbrojé
me argumente dhe arsye, qé i ka dhéné fundament shkencor dhe kontinuitet historik késaj shkolle.

Doktrina e Imam El-Maturidiut éshté jo vetém mé racionale por edhe mé afér ehlisunetit, krahasuar me
El-Esh’ariun dhe té tjerét, qé sipas mendimit toné edhe éshté e dukshme, e kuptueshme dhe e
arsyeshme.

Aktualizimi i doktrinés maturidite kohéve té fundit, si né botén muslimane ashtu edhe ndér ne shqiptarét
ka arsyen e vet. Depértimi i rrymave sektare dhe i ideve té tyre té skajshme, i ka detyruar shkencétarét t'i
pérvishen prezantimit té vlerave té géndrueshme muslimane. Vepra e El-Maturidiut pa dyshim né kété
rrafsh ofron fundament té shéndoshé.

Né fund té kétij shkrimi mund té konstatojmé se muslimanét e Ballkanit me shekuj kané ndjekur kété
medhheb dhe éshté obligim moral e tradicional gé té vazhdojmé ta studiojmé dhe praktikojmé né
pérditésiné toné muslimane.



